
хборот жамияти шароитида мил-
лий маънавий меросни сақлаш,
тизимлаштириш ва кенг жамоатчи-
ликка етказишда миллий библио-

графиянинг ўрни беқиёсдир. Алишер Наво-
ий номидаги Ўзбекистон Миллий кутубхонаси 
Миллий библиография маълумотлари база-
сини шакллантириш хизмати ана шу муҳим 
вазифани изчил ва самарали амалга оши-
риб келмоқда. Хусусан, 2010–2025 йиллар 
мобайнида хизмат томонидан турли мавзу-

Annotation. The article analyzes bibliographic lists and indexes compiled by the National 

and educational significance of bibliographic publications reflecting national history, literature, 

Аннотация. Мақолада Алишер Навоий номидаги Ўзбекистон Миллий кутубхонасининг 
Миллий библиография маълумотлари базасини шакллантириш хизмати томонидан 2010–
2025 йиллар давомида тузилган библиографик рўйхат ва кўрсаткичлар таҳлил қилинган. 
Библиографик қўлланмаларнинг мавзу йўналишлари, шаклий хусусиятлари ҳамда электрон 
ресурслар улушининг ўсиши ёритилган. Шунингдек, миллий тарих, адабиёт, фан ва мадани-
ятни акс эттирувчи библиографик нашрларнинг ахборот-таълимий аҳамияти очиб берилган.

Калит сўзлар: миллий библиография, библиографик кўрсаткич, биобиблиографик кўр-
саткич, электрон ресурслар, Миллий кутубхона, ахборот ресурслари, маънавий мерос

Аннотация. В статье проанализированы библиографические списки и указатели, подго-
товленные Службой формирования базы данных национальной библиографии Националь-
ной библиотеки Узбекистана имени Алишера Навои в 2010–2025 годах. Рассматриваются 
тематические направления, видовые особенности библиографических пособий, а также рост 
доли электронных ресурсов. Освещается информационно-образовательное значение библи-
ографических изданий, отражающих национальную историю, литературу, науку и культуру.

Ключевые слова: национальная библиография, библиографический указатель, биоби-
блиографический указатель, электронные ресурсы, Национальная библиотека Узбекистана, 
духовное наследие

ларни қамраб олган библиографик кўрсат-
кичлар, адабиётлар рўйхатлари тайёрланди.

Библиографик қўлланмалар миллий биб- 
лиография маълумотлар базасида жамлан-
ган ахборотни муайян мақсад ва аудитория 
учун қайта ишланган ҳолда тақдим этади. 
Улар ахборот қидирувини енгиллаштириш, 
илмий тадқиқотларни қўллаб-қувватлаш ва 
миллий маданий меросни тарғиб қилишда 
муҳим роль ўйнайди. 

Библиографик қўлланма – муайян мавзу, 

муаллиф, давр ёки ҳужжат турига оид биб- 
лиографик ёзувларни тизимли равишда жам-
лаган ахборот нашридир. Унинг асосий вази-
фаси – ўқувчи, тадқиқотчи ёки мутахассисга 
керакли манбаларни топишда ёрдам бериш.

Библиографик қўлланманинг асосий ху-
сусиятлари:

- маълум бир мавзу, соҳа, муаллифга оид 
адабиётларни жамлайди;

- манбалар тизимли, тартибланган ҳолда 
берилади;

- ҳар бир адабиёт ҳақида қисқа библио-
график маълумот (муаллиф, сарлавҳа, нашр 
йили, нашриёт ва ҳ.к.) ёзилади;

- фойдаланувчига манбаларни излашда 
йўналтирувчи восита бўлиб хизмат қилади.

Кўриб чиқилаётган даврда тузилган биб- 
лиографик нашрлар мазмунан ва шаклан 
хилма-хил бўлиб, миллий тарих, адабиёт, 
фан, маданият ва ижтимоий ҳаётнинг дол-
зарб масалаларини қамраб олган.

2010–2014 йилларда тайёрланган биб- 
лиографик кўрсаткичлар асосан маъна-
вий-маърифий йўналишга қаратилди. Бу 
даврда Миллий кутубхонанинг 140 йиллиги 
муносабати билан тузилган «Маънавиятнинг 
ўлмас бўстони» библиографик кўрсаткичи, 
«Ёшлар камоли – юрт истиқболи» каби йил 
мавзуларига бағишланган нашрлар, Ўзбек 
Миллий академик драма театрининг 100 йил-
лигига бағишланган электрон библиография, 
шунингдек, Усмон Носир таваллудининг 100 
йиллигига бағишланган тарихий-библиогра-
фик солнома тайёрланди.

Бу даврда соғлом авлод тарбияси, мил-
лий маданият ва маънавиятни тарғиб этишга 
оид қўлланмалар ҳамда электрон шаклдаги 
библиографик кўрсаткичлар ишлаб чиқил-
гани хизмат фаолиятида анъанавий босма  
шаклдан рақамли форматга босқичма-босқич 
ўтиш жараёни бошланганини кўрсатади.

2015–2017 йиллар даври библиография 
фаолияти ривожида мазмун жиҳатидан янги 
босқич сифатида намоён бўлди. Айниқса, 
йирик олимлар, ёзувчилар, шоирлар ҳамда 
давлат арбобларига бағишланган биобиблио- 
график кўрсаткичларнинг кенг миқёсда тай-
ёрланиши ушбу даврнинг муҳим хусусияти 
ҳисобланади. Академиклар, профессорлар, 
халқ ёзувчилари ва шоирларининг юбилей 
саналари муносабати билан яратилган элек-
трон кўрсаткичлар миллий илмий-маданий 
меросни рақамли муҳитда сақлаш, тизим-
лаштириш ва кенг жамоатчиликка етказишга 
хизмат қилди.

Мазкур даврнинг яна бир муҳим хусусия-

ти – электрон библиографик ресурслар улу-
шининг кескин ортиши ва рақамли формат-
нинг устувор шаклга айлана бошлаганидир. 
Биобиблиографик кўрсаткичлар электрон 
муҳитда тақдим этилиши уларнинг қидирув 
имкониятларини кенгайтирди, аудитория 
қамровини оширди.

Библиографик кўрсаткичларни тайёрлаш 
жараёнида ушбу шахслар фаолият юритган 
муассасалар ҳамда муаллифларнинг ўзлари 
билан яқин ҳамкорлик йўлга қўйилди. Нати-
жада нашрлар тўлиқлиги ва манбалар хил-
ма-хиллиги жиҳатидан аввалги тузилган қўл-
ланмалардан фарқ қилди.

2018–2020 йилларда миллий ва минтақа-
вий аҳамиятга эга шахслар, жумладан, Ўз-
бекистон Республикасининг Биринчи Пре-
зиденти Ислом Каримов, Абдулла Қодирий, 
Абай Қўнонбоев, Чингиз Айтматов каби мин-
тақавий ва туркий-маданий макон учун аҳа-
миятли сиймоларга бағишланган биобиблио-
график кўрсаткичлар тайёрланди.

2021–2024 йилларда амалга оширил-
ган библиография фаолиятида соҳавий ва 
мавзули библиографик кўрсаткичлар етак-
чи ўринни эгаллади. Хусусан, Ўзбекистон 
транспорт тизимига бағишланган йирик  
ҳажмли ретроспектив библиографик кўрсат-
кич соҳа бўйича кенг қамровли ахборот ман-
баи сифатида эътиборга моликдир. 

Маданий-маърифий йўналишда эса Хи-
ванинг «Турк дунёси маданияти пойтахти» 
деб эълон қилиниши муносабати билан тай-
ёрланган библиографик кўрсаткич алоҳида 
аҳамият касб этади. Ушбу нашрда китоблар 
ва даврий нашр материаллари билан бир 
қаторда архив ҳужжатларининг ҳам қамраб 
олингани унинг илмий қийматини янада  
оширади.

Мазкур библиографик нашрлар илмий 
тадқиқотчилар ва соҳа мутахассислари учун 
муҳим ахборот манбаига айланди. Шунинг- 
дек, Миллий кутубхонанинг 150 йиллигига 
бағишланган электрон библиографик қўл-
ланма муассасанинг тарихий ривожи ҳамда 
маърифий фаолиятини ёритиб берди.

2025 йилда тайёрланган адабиётлар 
рўйхатлари ва ретроспектив кўрсаткичлар 
эса миллий библиография фаолиятининг 
узвий давомийлигини кўрсатиб, экологик 
барқарорлик, шаҳарсозлик ва маънавий ме-
рос масалаларига бағишланди. 

2025 йилда нашр этилган «Ўзбекистон 
шаҳарсозлиги» номли ретроспектив кўрсаткич 
мамлакат шаҳарсозлиги тарихи ва ривож- 
ланиш босқичларини қамраб олган йирик 

библиографик ресурс ҳисобланади. У ўзида 
1902-2024 йилгача бўлган давр адабиётла-
рини жамлаган бўлиб унда 8071 та адабиёт 
акс этган. 

Кўрсаткичда шаҳарсозликка оид илмий 
тадқиқотлар, меъморчилик ва ҳудудий ре-
жалаштириш масалалари, тарихий ва замо-
навий қурилиш жараёнларини ёритувчи ада-
биётлар тизимли асосда жамланган. Бу эса 
соҳа ривожининг илмий манзарасини яхлит 
ҳолда кўриш, илмий изланишлар учун ишонч-
ли манбага эга бўлиш имконини беради.

Хулоса қилиб айтганда, 2010–2025 йил-
лар давомида Миллий библиография маъ-
лумотлари базасини шакллантириш хизма-
ти томонидан тайёрланган библиографик 
рўйхат ва кўрсаткичлар Ўзбекистоннинг ил-
мий, маданий ва маънавий ҳаётини акс эт-
тирувчи муҳим ахборот ресурслари сифати-
да шаклланди. Ушбу библиографик нашрлар 
мамлакатда чоп этилган илмий, илмий-ом-
мабоп ва ижтимоий аҳамиятга эга адаби-
ётларни тизимли равишда ҳисобга олиш, 
тартибга солиш ҳамда кенг жамоатчиликка 
етказишда катта аҳамият касб этади. Шу 
билан бирга, улар тадқиқотчилар, мутахас-
сислар, талаба-ёшлар ва китобхонлар учун 

зарур ахборотни тез ва қулай топиш имко-
нини яратувчи ишончли манба вазифасини 

Босма нашрлар

Босма ва

электрон

инингшакл

нисбати

Электрон ресурслар

20 % 80 %

Йил
Босма 

нашрлар

Электрон 
библиографик 

нашрлар

2010 2 -

2012 1 -

2014 1 1

2015 - 14

2016 - 14

2017 - 12

2018 - 8

2019 2 -

2020 1 -

2021 1 -

2022 1 2

2023 1 1

2024 2 -

2025 1 2

Жами: 67 та
 

1-жадвал. Йиллар кесимида нашрлар сони 

бажаради.
Айниқса, сўнгги йилларда электрон биб- 

лиографик ресурслар сонининг ортиб бо-
раётгани миллий библиография тизимини 
рақамлаштириш ва замонавий ахборот тех-
нологияларини жорий этиш йўлида амалга 
оширилаётган изчил ислоҳотларнинг ама-
лий натижаси ҳисобланади. Электрон маъ-
лумотлар базалари, онлайн библиографик 
кўрсаткичлар ахборотдан фойдаланиш им-
кониятларини янада кенгайтириб, вақт ва 
масофа чекловларини камайтиришга хизмат 
қилмоқда. Бу эса миллий библиографиянинг 
нафақат анъанавий китобхонлар, балки ма-
софадан туриб тадқиқот олиб бораётган 
олимлар ва мутахассислар учун ҳам қулай ах-
борот манбаига айланишини таъминлайди.

Шунингдек, библиографик ресурсларнинг 
мунтазам равишда яратилиши ва бойитилиши 
миллий илмий меросни тизимлаштириш, уни 
сақлаш ва илмий муомалага киритишда муҳим 
омил бўлиб хизмат қилади. Библиография 
орқали мамлакатимизда яратилган илмий ва 
маданий мерос ҳақида тўлиқ тасаввур ҳосил 
қилиш, унинг тараққиёт босқичларини ўрганиш 
ва таҳлил қилиш имконияти пайдо бўлади.

Келгусида мазкур соҳада рақамли тех-
нологияларни янада кенг жорий этиш, элек-
трон маълумотлар базасини такомиллашти-
риш, ҳамда библиографик маълумотларнинг 
очиқлиги ва фойдаланиш имкониятларини 
кенгайтириш муҳим вазифалардан бири бў-
либ қолади. Бу эса миллий библиография-
нинг халқаро ахборот маконидаги нуфузини 
оширишга хизмат қилади.

Йил Нашрлар сони Изоҳ 

2010 2 Мавзули босма нашрлар, электрон база ҳали ривожланмаган

2011 - Кутубхонанинг бошқа бинога кўчиш йили

2012 1 Нашр сони кам

2013 -
Ушбу йил кутубхонада янги АКТ жорий қилинган, хизматда 
асосан ЭКга аналитик ёзувлар киритиш йили бўлган

2014 2
Базавий нашрлар сақланмоқда, электрон ресурслар пайдо бўла 
бошлаган

2015 14
Электрон ресурслар кескин ошган. Асосан шахс 
библиографиялари тузилган

2016 14 Электрон шахс библиографиялари тузилган

2017 12
Электрон ресурслар мустаҳкам ўрин олган. Шахс 
библиографиялари устувор

2018 8 Нашрлар сони барқарорлашган. 

2019 2 Босма библиографик қўлланмаларни тузиш тикланган йил

2020 1
Нашрлар сони пасайган, ташқи омиллар таъсири сезилади 
(пандемия)

2021 1 Йирик ҳажмли соҳавий библиографик кўрсаткич нашр этилган

2022 3
Электрон ҳам босма мавзули библиографиялар ҳисобига ўсиш 
кузатилган

2023 2 Электрон библиография ва методик-библиографик қўлланма 

2024 2 Йирик соҳавий библиографик кўрсаткичлар нашри 

2025 3 Электрон форматдаги мавзули нашрлар
 

2-жадвал. Библиографик қўлланмалар нашри динамикаси ва ривожланиш тенденцияси

2.  Ro‘ziyeva, F. O‘zbekiston Мilliy 
kutubxonasi milliy bibliografiya ma’lumotlari 
bazasini shakllantirish xizmati faoliyati: tarixi 
va bugungi holati / F. Ro‘ziyeva // Fan, ta’lim, 
madaniyat va biznesda internet va axborot-
kutubxona resurslari : xalqaro konferensiya 
materiallari «Central Asia – 2025», Farg‘ona, 
15–17-may. – 2025. – Toshkent, 2025. – B. 
201–205. – Rez. ingl. – Bibliogr.: 5 nom.

3.  Shaxslarga bag‘ishlangan va turli 
sohaga oid elektron bibliografik qo‘llanmalar 
// Alisher Navoiy nomidagi O‘zbekiston Milliy 
kutubxonasi : [sayt]. – URL: https://www.
natlib.uz/bbs/content/94_563958. 

4.  O‘zbekiston Respublikasi davlat 
standartlari // Alisher Navoiy nomidagi 
O‘zbekiston Milliy kutubxonasi : [sayt]. – URL: 
https://www.natlib.uz/bbs/content/94_440.

Миллий библиография маълумотлари 
базасини шакллантириш хизмати томони-
дан амалга оширилаётган фаолият миллий 
ахборот маконини бойитиш, илмий меросни 
тизимлаштириш ва уни келгуси авлодларга 
етказишда стратегик аҳамиятга эга. Мазкур 
ишларнинг изчил давом эттирилиши мамла-
катимизнинг илмий-маърифий салоҳияти-
ни юксалтириш, миллий маданий меросни 
асраб-авайлаш ва уни кенг жамоатчиликка 
етказишда муҳим ўрин тутади.

Фойдаланилган адабиётлар рўйхати:
1.  Асанова, Ф. Все о композиторах в 

электронном формате : [полнотекст. 
биобиблиограф. указатели, выпущен. в 
Нац. б-ке Узбекистана] / Ф. Асанова // Нар. 
слово. – 2017. – 18 янв. – С. 3.

